
 

 

 

 

Ísafjarðarbær f.h. óstofnaðrar hses.  
b/t Birgir Gunnarsson 
Hafnarstræti 1 
400 Ísafjörður 
 

 

Reykjavík, 11. febrúar 2022 

Tilvísun: 202111412 
 

Efni: Úthlutun stofnframlaga ríkisins 2021 – niðurstaða  

Vísað er til umsóknar Ísafjarðarbæjar, f.h. óstofnaðrar hes., um stofnframlag á grundvelli laga um almennar 
íbúðir nr. 52/2016. 
 

Sótt er um: 18% stofnframlag og sérstakt byggðaframlag 

Sveitarfélag: Ísafjarðarbær 

Fjöldi íbúða: 11 

Leigjandahópur: Tekju- og eignalágir á vinnumarkaði 

Stofnvirði umsóknar: kr. 383.980.086,- 

Tegund umsóknar: Nýbygging 

 
HMS hefur metið umsóknina og var niðurstaðan sú að samþykkja umsóknina, sbr. sundurliðun fjárhæða hér 
fyrir neðan. Umsóknin er í samræmi við markmið laga um almennar íbúðir nr. 52/2016 og reglugerðar nr. 
183/2020 og uppfyllir þau skilyrði sem þar eru sett fyrir úthlutun stofnframlags ríkisins. Samþykkt er að veita 
18% stofnframlag og sérstakt byggðaframlag vegna byggingar framangreindra íbúða miðað við stofnvirði að 
fjárhæð kr. 381.213.348,-. Stofnvirði var leiðrétt þar sem opinber gjöld skv. innsendri umsókn voru hærri en 
gjaldskrá sveitarfélagsins. 

 

 
Innsend umsókn 

  
Samþykkt niðurstaða 

 kr.    kr. 

Stofnvirði skv. umsókn 383.980.086,-  Samþykkt stofnvirði 381.213.348,- 

Stofnframlag, 18% 69.116.415,-  Stofnframlag, 18% 68.618.403,- 

Viðbótarframlag, 4% 0,-  Viðbótarframlag, 4% 0,- 

Sérstakt byggðaframlag 15.359.203,-  Sérstakt byggðaframlag 15.359.203,- 

Samtals, stofnframlag 84.475.618,-  Samtals, stofnframlag 83.977.606,- 

 

Skilmálar/leiðbeiningar 

• Ganga þarf endanlega frá stofnun húsnæðissjálfseignarstofnunar, áður en samningur verður gerður 
vegna stofnframlags og þ.a.l. áður en fyrri hluti stofnframlags verður greiddur út. 

• Mælst er til þess að umsækjandi fari í rýni á skipulagi byggingar með það að markmiði að minnka 
sameign, þar sem hlutfall sameignar af heildarstærð byggingar er hærra en hagkvæmnisviðmið HMS 
fyrir hefðbundin fjölbýlishús. 

• Stofnframlag ríkis skal endurgreitt þegar þau lán sem tekin verða til að standa undir fjármögnun 
íbúðanna hafa verið greidd upp. 



 

 

 

• Þinglýsa skal á viðkomandi fasteign kvöð um veðsetningarbann og takmarkanir á heimildum til afnota. 

• Umsækjandi skal undirrita samning við Húsnæðis- og mannvirkjastofnun þar sem kveðið er á um 
helstu réttindi og skyldur aðila í tengslum við veitingu stofnframlagsins. 

 

Ákvörðun þessi er kæranleg á grundvelli 24.gr. laga nr. 52/2016, að því marki sem ekki hefur verið fallist á 
umsóknina. Fer um kæruna samkvæmt lögum nr. 85/2015 um úrskurðarnefnd velferðarmála, en skrifleg kæra 
skal hafa borist nefndinni innan þriggja mánaða frá því að aðila máls var tilkynnt um ákvörðunina, sbr. 5.gr. 
síðarnefndu laganna.  

Meðfylgjandi er ítarleg samantekt á mati HMS á umsókninni og einstökum matsþáttum. Stofnframlagshafa er 
velkomið að hafa samband við sérfræðinga HMS varðandi framangreinda niðurstöðu, sé þess óskað. Hægt er 
að hafa samband við okkur í síma 440-6400 eða með því að senda póst á stofnframlag@hms.is.  

 

Virðingarfyllst, f.h. HMS 

 

Hermann Jónasson,  

forstjóri HMS 

Umsókn um stofnframlag ríkisins 2021 - samantekt  

 

Umsækjandi: Ísafjarðarbær. f.h. óstofnaðrar hses., kt. 540596-2639. 
Málsnr. 202111412 
Dags. 11.2.22 

1. Almennt um umsókn 
Sótt er um: 18% stofnframlag og sérstakt byggðaframlag 
Sveitarfélag: Ísafjarðarbær 

Fjöldi íbúða: 11 

Leigjandahópur: Tekju- og eignalágir á vinnumarkaði 

Stofnvirði umsóknar: kr. 383.980.086,- 

Tegund umsóknar: Nýbygging 

2. Mat á lagaskilyrðum 
Við afgreiðslu umsóknar um stofnframlag ríkisins skal HMS meta hvort umsóknin samræmist ákvæðum laga 

um almennar íbúðir nr. 52/2016 og reglugerðar nr. 183/2020. Eftirfarandi er samantekt á slíku mati vegna 

umsóknar þessarar. 

2.1. Gagnaskil 
Gagnaskil umsækjanda voru metin fullnægjandi og uppfyllir umsóknin því skilyrði þar um. Öll fylgigögn 
umsóknar er að finna í skjalasafni HMS, undir málsnr. 202111412. 

2.2. Mat á umsækjanda og væntanlegum leigjendum 
Umsækjandi er sveitarfélag og uppfyllir því skilyrði 2. tölul. 1. mgr. 10. gr. laga um almennar íbúðir til að hljóta 
stofnframlag. Sótt er um fyrir hönd óstofnaðrar húsnæðissjálfseignarstofnunar, en þegar gengið hefur verið frá 
stofnun slíks lögaðila uppfyllir hann skilyrði 1. tölul. 1. mgr. 10. gr. laga um almennar íbúðir til að hljóta 
stofnframlag. Íbúðirnar sem sótt er um stofnframlag til byggingar á verða leigðar tekju- og eignalágum 
leigjendum á vinnumarkaði. 

2.3. Mat á þörf og misvægi á milli byggingarkostnaðar og markaðsverðs íbúðarhúsnæðis á svæðinu 
Niðurstaða hagdeildar HMS er sú að þörf sé fyrir leiguhúsnæði í sveitarfélaginu samkvæmt mælikvörðum sem 
stuðst er við til að meta þörf á leiguhúsnæði eftir svæðum. Upplýsingar úr húsnæðisáætlun sýna að áætluð 
þörf sé á um 10-25 íbúðum á ári á svæðinu. Samkvæmt mati hagdeildar HMS er misvægi á milli 
byggingarkostnaðar og markaðsverðs íbúðarhúsnæðis á því svæði sem íbúðirnar verða staðsettar. Það er því 
þörf fyrir þessar íbúðir á svæðinu að mati hagdeildar. 

2.4. Mat á fjármögnun íbúða, rekstri og leiguverði 
Samkvæmt umsókn verða íbúðirnar fjármagnaðar með stofnframlagi ríkis og sveitarfélags, sérstöku 
byggðaframlagi frá ríki sem nemur 4% af stofnvirði og láni frá HMS til 50 ára með 2,85% vöxtum. Við meðferð 
umsóknarinnar var rekstur íbúðanna metinn m.v. þessar forsendur. 
Rekstur íbúðanna er sjálfbær ef miðað er við forsendur umsóknar. Leigugreiðslur geta staðið undir þeim 
gjöldum sem eiganda almennra íbúða ber að greiða, s.s. í viðhaldssjóð. Leiguverð samkvæmt innsendri umsókn 
nemur 22-24% af heildartekjum væntanlegra leigjenda. Er það mat lánasviðs HMS að þörf sé á sérstöku 
byggðaframlagi til þess að stuðla að því að leiguverð standi undir rekstrinum og það sé í samræmi við 
greiðslugetu leigjenda á viðkomandi svæði.  

2.5. Mat á framkvæmd og hagkvæmni 
Framkvæmdatími skv. umsókn er áætlaður um sautján mánuðir frá upphafi framkvæmda og þar til þeim er að 
fullu lokið og allar íbúðir hafa verið teknar í notkun. Samkvæmt umsókn er stefnt að því að hefja framkvæmdir í 
maí 2022 og ljúka þeim í október 2023. Framkvæmdatími telst raunhæfur með tilliti til stærðar og umfangs 
framkvæmdar. 



Samanburður á byggingarkostnaði án bílastæða og hámarksbyggingarkostnaði 12. gr. reglugerðar nr. 183/2020 
sýnir að áætlaður byggingarkostnaður skv. umsókn er lægri en hámarksbyggingarkostnaður, en sá munur 
nemur um 6%. Mismunur á áætluðu stofnvirði skv. umsókn og stofnvirði skv. mati HMS telst í heild innan 
vikmarka og eru því ekki gerðar athugasemdir vegna þessa. 
Verkefnið er á frumstigum hönnunar og því takmörkuð gögn sem liggja fyrir til að meta hagkvæmni. 
Samkvæmt umsókn er fyrirhugað að notast við hefðbundin byggingarefni og þekktar byggingaraðferðir sem 
takmarka óvissuþætti í verkefninu, auk þess sem hagkvæmni verður höfð að leiðarljósi þegar kemur að hönnun 
hússins. Birtar stærðir íbúða skv. umsókn miðað við fjölda herbergja eru á pari við stærðarviðmið HMS sem 
taka mið af hagkvæmni. Hlutfall sameignar af heildarstærð byggingar er um 23% sem er yfir 
hagkvæmnisviðmiðum HMS sem teljast vera um 15%. Því er mælst til þess að umsækjandi fari í rýni á 
hönnunaráformum með það að markmiði að minnka sameign. 

2.5.1. Leiðrétt stofnvirði 
Stofnvirði umsóknar er kr. 383.980.086,- en eftir leiðréttingu er stofnvirði kr. 381.213.348,-. 

Skýring á leiðréttu stofnvirði: 

Stofnvirði er leiðrétt þar sem opinber gjöld skv. innsendri umsókn voru hærri en gjaldskrá sveitarfélagsins. 

Leiðrétt stofnvirði 

 kr.  

Stofnvirði 381.213.348,- 

3. Niðurstaða 
Niðurstaða lánasviðs HMS er að umsókn Ísafjarðarbæjar, f.h. óstofnaðrar hses., um stofnframlag til byggingar 
ellefu íbúða í Ísafjarðarbæ fyrir tekju- og eignalága á vinnumarkaði sé í samræmi við markmið laga um 
almennar íbúðir og reglugerðar nr. 183/2020 og uppfylli að meginstefnu til þau skilyrði sem þar eru sett fyrir 
úthlutun stofnframlaga ríkisins. Með vísan til framangreinds mats er því lagt til að umsóknin verði samþykkt í 
samræmi við eftirfarandi: 

 
Innsend umsókn 

  
Samþykkt niðurstaða 

 kr.    kr. 

Stofnvirði skv. umsókn 383.980.086,-  Samþykkt stofnvirði 381.213.348,- 

Stofnframlag, 18% 69.116.415,-  Stofnframlag, 18% 68.618.403,- 

Viðbótarframlag, 4% 0,-  Viðbótarframlag, 4% 0,- 

Sérstakt byggðaframlag 15.359.203,-  Sérstakt byggðaframlag 15.359.203,- 

Samtals, stofnframlag 84.475.618,-  Samtals, stofnframlag 83.977.606,- 

 

 

 


